
Abstract

The aim of this paper is to discuss the rationale and importance of empirical
research in the area of Islamic education. The discussion focuses on the
definition, critical scope in Islamic research, and ethics of research in Islam;
as well as the appropriate procedures in carrying out research from the
Islamic perspective. It also outlines measures for developing a research
culture among Muslim educationists. Two major steps have been suggested
in research and knowledge development, that is, individual and institutional
actions. With the advancement of appropriate research procedures according
to the holistic Islamic perspective, it is hoped that the several issues periaining
to the Islamic concept of research, methodology of research, research culture
and knowledge development could be improved.

Dalam bidang pendidikan Islam, kaedah tradisional sering dihubungkaitkan
dengan pengajaran dan pembelajaran menadah kitab” iaitu guru membaca
dan murid memerhati serta meneliti perkataan demi perkataan apa yang
terdapat dalam kitab-kitab lama yang dikarang oleh ulama-ulama tersohor
sejak berkurun-kurun yang lalu yang masih lagi digunakan hingga kini. Tanpa
menafikan sumbangan besar yang diberikan oleh kaedah tradisional ini dalam
sistem pendidikan, kita seharusnya juga dapat menilai semula tahap
keberkesanan kaedah tradisional ini di zaman globalisasi dan perkembangan
pesat teknologi maklumat. Apa yang berlaku ialah kegagalan untuk
mengaitkan penafsiran hukum-hukum yang terdapat dalam kitab-kitab lama
dengan isu-isu dan masalah semasa kadang kala telah menyebabkan
masyarakat melihat kitab-kitab lama tersebut dipandang sebagai tidak relevan
dengan realiti semasa. Ini ditambah pula dengan sikap segelintir ilmuan yang
menggunakan alasan bahawa kaedah tradisional tersebut adalah sesuatu yang
sudah mantap, berautoriti dan mesti dipertahankan. Malah, segelintir yang
mendokong aliran pemikiran ini juga ada kalanya bersikap sinis atav seakan
telah menutup pemikiran mereka untuk mengaplikasi kaedah-kaedah lain
yang kontemporari yang boleh membantn mereka,

Perkembangan ilmu pengetahuan yang amat pesat telah menjadikan
penyelidikan dan kajian empirikal sebagai satu kaedah alternatif untuk
mengupas, menyelidik dan mendalami pelbagai bidang ilmu termasuk ilmu-
ilmu yang diketegorikan sebagai “ilmu-ilmu wahyu atau keagamaan”. Artikel
ini akan membincangkan peri mustahaknya penggunaan kaedah penyelidikan
dan kajian terkini yang perlu dijadikan satu amalan di kalangan golongan
ilmuan Islam khususnya para pendidik, da*i dan ulama’. Ianya perlu dilihat
sebagai sumber pengembangan ilmu dan usaha untuk memastikan
keberkesanan penyampaian ilmu dalam Islam. Melalui penyelidikan yang
dijalankan, ia dapat membantu kita dalam mengemukakan hujah-hujah yang
lebih mantap, meyakinkan dan lebih bertanggungjawab, disokong oleh bukti-
bukti yang empirikal dan tidak hanya berasaskan kepada andaian atau
hipotesis semata-mata. Kajian-kajian yang dijalankan oleh para penyelidik
Islam perlu diperkukuhkan lagi dengan prinsip-prinsip falsafah penyelidikan
yang berteraskan kepada ajaran Islam yang komprehensif (Rosnani, 2004).
Selain itu, penyelidikan-penyelidikan yang dijalankan oleh para pelajar,
khususnya di peringkat pasca sarjana perlu diperkukuhkan dengan budaya
penyelidikan yang sebenar dan bukan hanya sekadar penyelidikan untuk
memperolehi ijazah semata-mata. Ini hanya akan dapat dicapai sekiranya
pembudayaan penyelidikan dan pengembangan ilmu dihayati oleh para
penyelidik Muslim.

Kepentingan Penyelidikan: Perspektif Pendidikan Islam

Mengikut Rohana (2003), penyelidikan umumnya adalah usaha-usaha yang
dilakukan bagi mengkaji permasalahan-permasalahan tertentu menggunakan
pendekatan saintifik berdasarkan data-data yang diperolehi daripada sesuatu
masalah yang dikenal pasti. Penyelidikan dan kajian berguna adalah satu
tatacara teratur yang digunakan oleh manusia untuk menambah ilmu dan
pengalaman, serta amat penting dalam proses pembangunan manusia dan
sumber (Kamarudin Ngah, 1990). Mengikut Supranto (dlm. Rohana, 2003),
melalui penyelidikan dan kajian, manusia boleh mencari data yang akan
digunakan bagi memecahkan sesuatu persoalan tertentu, atau sekadar ingin
mengetahui sama ada wujudnya ataupun tidak sesuatu persoalan. Selain itu,
penyelidikan juga bertujuan untuk mendapat kebenaran yang mempunyai
logik berkaitan sesuatu fenomena, tetapi ia tidak bererti bahawa kebenaran
yang didapati itu adalah kebenaran yang muktamad mengenai fenomena itu.
Walau bagaimanapun, dalam konteks penyelidikan dalam Islam, peranan
wahyu sebagai panduan (Auda) kepada setiap aktiviti manusia, termasuk
aktiviti penyelidikan dan pembangunan perlulah ditegaskan, maka, setiap
penyelidik Muslim bertanggungjawab menjadikan Al-Quran sebagai rujukan
utama sebelum sesuatu penyelidikan itu bermula (Abdul Latif Samian, 1997).

42 Jurnal Pendidikan Islam

R



Dengan ini, para penyelidik Muslim akan sentiasa meletakkan pandangan
hidup Islam (Zasawwur Islami) yang sebenar sebagai premis penyelidikan
yang akan dilakukan.

Pada umumnya, terdapat dua jenis penyelidikan dalam Islam
sebagaimana yang dinyatakan oleh Von Denffer (1983: 6) jaitu :

a)  Penyelidikan dalam Islam (pengajian Islam) yang secara
umumnya terbatas kepada tema-tema dan bidang kajian
tersebut. '

b)  Penyelidikan dalam kerja-kerja Islam yang tidak terbatas
kepada bidang tertentu sahaja kerana sifat asas ajaran
Islam yang mencakupi kehidupan yang menyeluruh.

Dalam aspek yang pertama, penyelidikan dihubungkan dengan bidang
pengajian Islam yang secara umumnya terikat kepada beberapa tema dan
ruang lingkup kajian tertentu sahaja. Mohammad Rafiuddin (1994:10) telah
menghuraikan penyelidikan Islam sebagai “...research that is centred around
the contents of these sacred books [al-Quran and al-Sunnah] and is carried
" out with the objective of making these contents more easily intelligible to
others”. Untuk aspek kedua pula, penyelidikan berhubung dengan tugas atau
bidang kerja Islam yang tidak terikat kepada sesuatu bidang kajian kerana
Islam adalah satu cara hidup yang lengkap dan sempurna. Von Denffer (1983:
35) telah menegaskan bahawa, “...Islamic research is for all fields of knowledge
and all fields of application because Islam is for the whole world”. Penyelidik-
penyelidik di zaman keagungan Islam telah melaksanakan berbagai-bagai
bentuk penyelidikan yang didasari oleh al-Quran dan al-Sunnah sebagaimana
yang diyatakan oleh Fazlur Rehman Faridi (1996: 107) “They were never
ethnocentric in science or research but stuck to a certain perception of reality
and values derived therefrom. Their perception was derived from the fountain
heads of Islam, the Quran and the Sunnah”.

Islam amat menggalakkan wujudnya hubungan antara wahyu Allah yang
bersifat kudus dengan pemikiran manusia, dan ini perlu dilakukan dalam
bentuk penyelidikan dan kajian terhadap fenomena-fenomena kewujudan
yang terbentang di hadapan kita, Dengan membudayakan penyelidikan dan
kajian sebagai sumber ilmu dalam Islam, para penyelidik Muslim bukan
sahaja boleh memperkembangkan dunia akademia cendekiawan pengajian
Islam, bahkan turut memenuhi tuntutan dan tanggungjawabnya sebagai
khalifah Allah untuk memberi manfaat kepada alam dan penghuninya.
Namun, penglibatan cendekiawan atau intelektual dari disiplin pengajian
Islam termasuk dalam bidang pendidikan Islam dalam aktiviti penyelidikan

masih kurang berbanding dengan cendekiawan bidang pengajian-pengajian
lain seperti sains tulen, ekonomi dan sosial (Nora’inan Bahari, Salasiah Hanin
Hamjah dan Haziyah Hussin, 2003)

Skop Dan Etika Penyelidikan Dalam Pendidikan Islam

Pada alaf ini, dengan politik dunia yang bersifat unipolar, umat Islam telah
diserang dan dicengkam daripada segenap penjuru, baik secara peribadi,
psikologi, sosiologi dan politik. Dengan segala kuasa dan kekuatan yang ada
dalam masyarakat barat, mereka telah membiayai pelbagai penyelidikan dan
kajian ilmiah untuk mencari punca-punca kekuatan dan kelemahan Islam,
agar umat Islam tidak lagi menjadi pesaing kepada mereka. Justeru, budaya
penyelidikan dan kajian perlu menjadi agenda utama kepada umat Islam pada
alaf ini untuk membolehkan mereka lebih kritikal dalam menyelesaikan isu-
isu semasa dan juga meneropong ke masa depan serta untuk menelah apa
yang akan terjadi.

Dari segi skop penyelidikan, terdapat beberapa bidang dalam pendidikan
Islam yang memerlukan perhatian segera dan serius untuk dijalankan
penyelidikan dan kajian. Maududi (dalam Mumtaz Ali, 1996:14), '
berpendapat:
There are three or four areas which require immediate attention:
Jurisprudence (Figh), Economy, Social Sciences, Philosophy and
Theoretical Sciences. In all these areas, research should be
conducted with firm belief in philosophy that the Quran and
Prophet’s Sunnah are really the perennial sources of knowledge
and we have to draw everything from this source alone.

Peringatan Maududi di atas perlu menjadi batasan kepada umat Islam dalam
merangka wadah penyelidikan dan kajian kerana masyarakat Barat sedang
menderita akibat daripada pelaksanaan suatu model penyelidikan yang
mengabaikan pembangunan insan. Misalnya, premis kepada wujudnya
penyelidikan pengklonan manusia dalam bidang bie genetic di Barat adalah
susulan daripada pandangan dan asumsi Betrand Russel yang mengandaikan
bahawa alam ini adalah terjadi akibat daripada pengelompokan zarah-zarah
yang tidak disengajakan. Dengan itu, kejadian manusia sebagai satu makhluk
di alam ini juga, pada pandangan penyelidik Barat adalah tidak lebih sebagai
“kewujudan tidak sengaja” (accidental being). Maka, tidak menghairankan
kalau Profesor Joshua Leaderberg, melalui bukunya, Mer and His Future,
(dlm. E. F. Schumaker, 1975:108) mentakrifkan manusia “... is six feet of a
particular molecular sequence of carbon, hydrogen, oxygen and phosphorous
atoms.”

Mengikut pendapat Ahmad Von Denffer yang telah diutarakan semenjak tahun
1983, satu lagi bidang yang perlu diberi keutamaan dalam penyelidikan
pendidikan Islam ialah yang berkaitan dengan pengajaran nilai-nilai murni,
khususnya dari segi pemupukan, penghayatan dan amalan nilai-nilai tersebut.
Dalam erti kata, aspek pendidikan dan pembangunan akhlak di kalangan
umat Islam perlu diberikan tumpuan disebabkan cabaran-cabaran terkini yang
dihadapi. Aspek ini amat kritikal pada pendapat beliau kerana ia menyentuh
persoalan penting sebagai yang yang dinyatakan oleh beliau “.. guestions
which are concerned with the situation in society, with Islamic values and
with the change of society towards the application of Islamic values”. (Von
Dentffer, 1983:35)

Dengan perkataan lain, manusia dan kemanusiaan masyarakat Islam kini
sedang mengalami gugatan, kekacauan dan kemelut. Maka, untuk
mengelakkan diri, peribadi dan masyarakat Islam daripada ditimpa kejutan
dan bencana yang lebih parah, penyelidikan dan kajian yang mendalam perlu
dilakukan untuk mencari punca, isu dan kaedah yang efektif ke arah
menangani permasalahan tersebut. Sesungguhnya, pendidikan dan kehidupan
mempunyai hubungan yang sangat akrab, begitu juga halnya di antara
pendidikan dengan penyelidikan dalam pendidikan. Oleh itu, institusi
pendidikan Islam sebagai sebuah institusi sosial yang amat instrumental bagi
menjamin matlamat pembangunan insan, amat memerlukan setiap warganya
terlibat secara aktif dalam penyelidikan dan kajian.

Dari segi etika penyelidikan, Islam menganjurkan satu model penyelidikan,
di mana konsep tauhid perlulah dijadikan asas bagi mendasari segala niat
penyelidikan, kerana setiap apa yang dilakukan oleh manusia akan dinilai
oleh Allah sebagai ibadah kepada-Nya. Islam menerima apa jua matlamat,
objektif, proses dan analisis sesuatu kajian atau penyelidikan, selagi ianya
masih dalam batasan yang ditetapkan oleh Allah (Noriah Mohd Ishak, Ab.
Halim Tamuri dan Siti Rahayah Ariffin, 2003:19). Mengikut Ahmad Von
Denffer (1983), beliau telah menjelaskan terdapat tiga perkara yang mesti
dijadikan panduan oleh penyelidik Muslim apabila menjalankan aktiviti
penyelidikan, iaitu; niat, keselarian dengan syariat, dan kegunaan
penyelidikan. Dalam tasawur Islam, niat adalah kunci kepada semua amalan
seseorang dan hakikat ini adalah berdasarkan kepada hadis Rasulullah s.a.w.:

Dari Umar ibn al-Khatab r.a. katanya, saya mendengar Rasulultah

s.a.w. bersabda: “Sesungguhnya setiap amalan dengan niat, dan -

setiap amalan individu itu dikira berdasarkan apa yang

diniatkan...”

(Riwayat al-Bukhari dan Muslim)

